
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

ঘর-পােড়া লােক।
১৩



 হোসেন। দারোগা সাহেব কোথায়?

 প্রহরী। তিনি তাঁহার বাসায়।

 হোসেন। তাহা হইলে আমাকে এখন কোথায় যাইতে হইবে? কোথায় গমন করিলে তাহার সহিত সাক্ষাৎ হইবে?

 প্রহরী। তাঁহার বাসায় আপনাকে ডাকিয়াছেন, সেই স্থানে গমন করিলেই, তাঁহার সহিত আপনার সাক্ষাৎ হইবে।

 হোসেন। কোন্ সময় আমাকে সেই স্থানে গমন করিতে হইবে।

 প্রহরী। এখনই। আপনি আমার সহিত আনুন, তিনি তাঁহার বাহিরের গৃহে আপনার প্রতীক্ষায় বসিয়া আছেন।

 হোসেন। চল।

 এই বলিয়া হোসেন সেই স্থান হইতে গাত্রাখান করিয়া সেই প্রহরীর পশ্চাৎ পশ্চাৎ গমন করিতে লাগিলেন। যাইরার সময় তাহাকে জিজ্ঞাসা করিলেন, “তুমি এই থানায় কতদিবস পর্য্যন্ত আছ?”

 প্রহরী। প্রায় আট নয় বৎসর।

 হোসেন। দারোগা সাহেব এখানে কতদিবস আসিয়াছেন?

 প্রহরী। এক বৎসরের কম হইবে না, বরং কিছু বেশী হইবে।

 হোসেন। তোমাদিগের দারোগা সাহেব কেমন লোক?

 প্রহরী। খুব ভাল লোক; গরিবের মা-বাপ। আমরা। সবিশেষ সুখ-সচ্ছলে তাহার নিকট কর্ম্ম করিতেছি।

 হোসেন। দারোগা সাহেবের বাসায় তাহার পরিবারগণ কেহ আছেন, কি তিনি একাকীই এই স্থানে বাস করিতেছেন?

				 এই পাতা শেষ সম্পাদিত হয়েছে ০৬:৪৫টার সময়, ৫ ফেব্রুয়ারি ২০২২ তারিখে।

